
Prakata

Rantaian bekalan kini terus-menerus mempunyai kitar akhir hayat produk
yang singkat akibat kadar inovasi dan penembusan pasaran yang tinggi
terutamanya penjualan secara dalam talian bagi peralatan elektrik dan
elektronik. Keadaan tersebut menyumbang kepada pengaliran produk
berbalik yang memerlukan organisasi pengilangan semula untuk mengurus
secara strategik dalam menangani aliran pulangan produk akhir kitar hayat
yang meningkat serta mengandungi komposisi berbahaya. Pengurusan
rantaian bekalan berbalik diperlukan bagi memanfaatkan produk tersebut
terhadap keuntungan ekonomi dan penjagaan alam sekitar.

Matlamat penulisan buku ini adalah untuk memberi gambaran secara
komprehensif mengenai senario kitar semula sisa buangan elektrik dan
elektronik yang dikenali sebagai e-waste. Pemprosesan e-waste yang
melibatkan proses konvensional seperti mekanikal, hidrometalurgi dan
pirometalurgi dalam mengestrak logam berharga daripada e-waste mampu
menjana pulangan ekonomi yang baik sekiranya aspek rantaian bekalan
dan permintaan diuruskan secara sistematik.

Penulisan buku ini berdasarkan daripada tesis peringkat ijazah
sarjana penyelidikan yang bertajuk Pengurusan Rantaian Bekalan dan
Permintaan Berbalik bagi Kitar Semula Komponen E-waste di Malaysia
dan penulisan jurnal kebangsaan dan antarabangsa yang telah diterbitkan
dalam bidang rantaian bekalan dan kejuruteraan industri. Teori-teori asas
rantaian bekalan digunakan dalam pembangunan rangka kerja konsep
bagi dijadikan garis panduan oleh pengamal industri dan akademik dalam
menjalankan aktiviti kitar semula e-waste di Malaysia. Ilustrasi seperti
rajah dimuatkan untuk memberi kefahaman terhadap sesuatu perkara yang
dibincangkan.

Buku ini mempunyai nilai ilmu dan kekuatan tersendiri dalam bidang
pengurusan rantaian bekalan terutamanya dalam rantaian bekalan dan
permintaan berbalik. Pembangunan rangka kerja ini belum lagi digunakan
secara meluas dalam industri kitar semula e-waste di Malaysia. Diharapkan
dengan penghasilan buku ini dapat memberi suatu garis panduan kepada
pengamal industri dan akademik dalam menguruskan rantaian dengan
baik sekali gus dapat memberi penambahbaikan terhadap teknologi proses
kitar semula, kualiti produk dan polisi berkaitan e-waste.

Sasaran pembaca buku ini khusus kepada pihak pengurusan tertinggi
dan penyelidik di industri, jurutera, pelajar siswazah graduan di universiti

penambahbaikan industri. Kami ingin merakamkan penghargaan kepada
Kementerian Pengajian Tinggi Malaysia dan Universiti Kebangsaan
Malaysia kerana membiaya penerbitan buku ini di bawah Dana Penerbitan
Buku (DPB) dengan tajuk Kitar Semula E-waste Rantaian Bekalan dan
Permintaan Berbalik berkod penyelidikan DPB-2023-118.

